Նախագիծ

Հայաստանի Հանրապետության կառավարությունը`  մի կողմից, Տոգոյի Հանրա-պետության կառավարությունը` մյուս կողմից (այսուհետ` Կողմեր)`

առաջնորդվելով Հայաստանի Հանրապետության և Տոգոյի Հանրապետության բարեկամական կապերը և փոխճանաչումը ամրապնդելու ցանկությամբ, 

նպաստելով մշակույթի ոլորտում համագործակցության իրենց փոխադարձ աջակցությանը,
գիտակցելով, որ Ֆրանկոֆոնիայի միջազգային կազմակերպությանը համատեղ անդամությունը հանդիսանում է լրացուցիչ առավելություն իրենց մշակութային կապերի զարգացման համար`
համաձայնեցին հետևյալի մասին.
Հ Ո Դ Վ Ա Ծ  1
Կողմերը սույն համաձայնագրին, իրենց պետությունների ներքին օրենսդրության և միջազգային իրավունքի հանրաճանաչ սկզբունքներին և նորմերին համապատասխան` կիրականացնեն համագործակցություն մշակույթի բնագավառում:
        Հ Ո Դ Վ Ա Ծ  2
Կողմերը կխրախուսեն մշակութային փոխանակումները երկու պետությունների միջև` այսպիսով աջակցելով և դյուրացնելով երկկողմ մշակութային համագործակցությունը տարբեր ոլորտներում` 
ա) ցուցահանդեսային փոխանակումները,
բ) նկարիչների, գրողների, բանաստեղծների, երաժիշտների և մասնագետ-ների փոխանակումը, 

գ) մշակութային միջոցառումների  փոխանակումը (պար, երաժշտություն, թատրոն, մնջախաղ և այլն),
դ) ֆիլմերի և վավերագրական ֆիլմերի փոխանակումները,
ե) գրքերի, ամսագրերի  և այլ հրատարակությունների տարածումը,
զ) արվեստի և մշակույթի ոլորտի ստեղծագործողների, մասնագետների և արհեստավարժների միջև փորձի փոխանակումը,
է) մասնակցությունը մյուս երկրում կազմակերպվող  միջազգային կինո-փառատոներին և այլ մշակութային միջոցառումներին, ինչպիսիք են` Գրքի տոնավաճառը կամ մշակութային փառատոները,
ը) մասնակցությունը Ֆրանկոֆոնիայի շարժմանը, որոնք անցկացվում են յուրաքանչյուր երկրում` մասնավորապես ֆրանկոֆոնիայի միջազգային օրվա տոնակատարությունների շրջանակներում:
Հ Ո Դ Վ Ա Ծ  3
Կողմերը կխրախուսեն երկու պետությունների համագործակցությունը և տեղեկույթի փոխանակումը թանգարանների, գրադարանների և արխիվների միջև:
Հ Ո Դ Վ Ա Ծ  4
Կողմերը կխրախուսեն մասնակցությունը երկու պետություններում մշակութային ժառանգության բնագավառում կազմակերպվող կոնֆերանսներին, սեմինարներին, հան​դիպումներին, միջոցառումներին և վերապատրաստման դասընթացներին` կարևո​րելով ժառանգության պահպանության բնագավառի մասնագետների միջև կապերի հաստատումը:
Հ Ո Դ Վ Ա Ծ  5
Կողմերը կնպաստեն երիտասարդ մասնակիցների փոխանակումներին մշակութային կամ սպորտային միջոցառումներին, այդ թվում նաև պետական և ոչ պետական կազմակերպությունների միջև ուղիղ համագործակցությանը:
Հ Ո Դ Վ Ա Ծ  6
Կողմերը պարտավորվում են ապահովել սույն համաձայնագրի իրակա​նացումը փոխադարձության հիման վրա` համաձայն իրենց պետությունների կանո​նակարգերի և  ներքին օրենսդրության:
Այդ նպատակով  Կողմերը  կստեղծեն դիտանցման և գնահատման խառը հանձնաժողով, որը կունենա հավասար  թվով անդամներ և որտեղ  կարող են ավե​լացվել  փորձագետներ: Հանձնաժողովը նիստեր կգումարի յուրաքանչյուր երկու տարին մեկ անգամ` փոխադարձաբար Երևանում և Տոգոյում, կամ ընդհանուր համա​ձայնությամբ`  մեկ այլ վայրում:
Խառը հանձնաժողովը կղեկավարեն երկու կողմերը: Դրա աշխատանքների համակարգումը կիրա​կա​նացվի Հայաստանի Հանրապետության և Տոգոյի Հանրապետության արտաքին գործերի նախա​րա​րությունների կողմից:
Հ Ո Դ Վ Ա Ծ  7

Սույն համաձայնագիրը կարող է փոփոխվել փոխադարձ համաձայնությամբ երկու կողմերի միջոցով` առանձին արձանագրություններով, որնք ուժի մեջ կմտնեն համապատասխան սույն համաձայնագրով սահմանված կարգին:
Հ Ո Դ Վ Ա Ծ  8
Սույն համաձայնագիրը կնքվում է հինգ տարի ժամկետով, գործողության ժամկետը ինքնաբերաբար կարող է երկարաձգվել:

Այն ուժի մեջ է մտնում պահանջվող ներքին ընթացակարգերի կատարման մասին վերջին ծանուցումը դիվանագիտական ուղիներով Կողմերի ստանալու օրվանից:
Հ Ո Դ Վ Ա Ծ  9
Երկու կողմերից յուրաքանչյուրը կարող է ցանկացած ժամանակ դադարեցնել սույն համաձայնագիրը` դադարեցումից վեց (6) ամիս առաջ դիվանագիտական ուղիներով գրավոր ծանուցելով մյուս կողմին:
Կատարված է ք. ----------------- “------” -------------- 20-----թ. երկու բնօրինակից, յուրաքանչյուրը` հայերեն, ֆրանսերեն լեզու​ներով, ընդ որում` երկու տեքստերը հավասարազոր են: 
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

